
MAKTABGACHA VA BOSHLANG‘ICH TA’LIMDA METODIK

YANGILANISHLAR JARAYONI

Jabborova O.M
Pedagogika fanlari bo ‘yicha falsafa doktori (PhD)
Maktabgacha va boshlang ‘ich ta’lim kafedrasi dotsenti

Tayanch so‘zlar: maktabgacha ta’lim, boshlang‘ich ta’lim, metodik yangilanish, jarayon,
yondashuv, bilim, ko‘nikma, samara.

KiroueBbie ¢j10Ba: JOLIKOIHOE 00pa30BaHUe, HaYaIHOE 00pa30BaHKUE, METOIMYECKOEe OOHOBIIC-
HUE, Ipocece, MOAX0/, 3HAHUS, HABBIKH, (P (PEKTUBHOCT.

Keywords: preschool education, primary education, methodological update, process, approach,
knowledge, skills, effectiveness.

PE3IOME:

Magqolada maktabgacha va boshlang‘ich ta’limda bugungi kunda bo‘layotgan metodik
yangilanishlar jarayoni to‘g‘risida fikr yuritilgan hamda muallifning yondashuvlari taqdim
qilingan.

PE3IOME:

B crarbe 0CMBICIICH MPOLIECC METOANYESCKIX HHHOBALIUH, IPOUCXOASAIINX CEIO/HS B IOIIKOJIbHOM
1 Ha4aJIbHOM 00pa30BaHHH, IIPEACTABICHBI OJXO0IbI aBTOPA.

SUMMARY:

The article discusses the current processes of methodological updates in preschool and primary
education and presents the author’s approaches.

Yangi O‘zbekiston taraqqiyoti sharoitida mamlakatimizda maktabgacha
ta’lim va boshlang‘ich ta’limda sifat ko‘rsatkichlarini ta’minlash eng muhim
vazifalardan hisoblanadi. Bunda 2030 yilga qadar bolalarning tarbiyalanganlik
ko‘rsatkichlari va o‘quvchilarning o‘zlashtirish ko‘npikmalarini rivojlantirish
muhim ahamiyatga ega [1;33]. Shu jihatdan bugungi kunda maktabgacha va
boshlang‘ich ta’limda metodik yangilanishlar jarayonini kuzatish, tahlil gilish
va idrok etish dolzarb bo‘lib turibdi. Mazkur o‘rinda ana shu masalaning
tahliliga e’tiboringizni tortamiz.

Maktabgacha ta’lim metodikasida yangilinishlar jarayoni. 2017 yildan
boshlab mamlakatimizda maktabgacha ta’lim mazmuni, funksiyasi va uning
ta’lim tizimidagi maqomi butunlay yangilandi. Oradan o‘tgan 7 yil vaqt

ichida maktabgacha ta’limda bolalarni o‘qishga tayyorlash, ularning ijtimoiy
tarbiyasini yo‘lga qo‘yish va moslashtirish masalalari bo‘yicha yangicha
yondashuvlar amaliyotga joriy etildi[2;11]. Shu jihatdan bugungi kunda
maktabgacha ta’lim metodikasida yangilanishlar jarayoni boshlanganligini
alohida ta’kidlash lozim. Bunday yangilanishlarning negizlarini quyidagilar
tashkil qiladi:

1) maktabgacha ta’lim mazmunidagi metodik o‘zgarishlar;

2) maktabgacha ta’limning jarayonidagi metodik ozgarishlar;

3) maktabgacha ta’limda bolalarni ijtimoiylashtirishdagi metodik
o‘zgarishlar.

Maktabgacha ta’lim mazmunidagi metodik o°zgarishlar mazkur ta’lim
bosqichining ta’lim tizimidagi funksional vazifalarni chuqurlashtirish,
ta’limning samaradorligini oshirish va mazkur yoshdagi bolalarni to‘liq
qamrab olish bilan belgilanadi. Ushbu masalalar bo‘yicha yangi avlod metodik
tavsiyalarini ishlab chiqish hamda amalga kiritish dolzarb bo‘lib turibdi. Misol
uchun, bugungi kunda maktabgacha ta’lim tizimidagi funksional vazifalarning
yangilanishi, ya’ni bolalarni bilim olamiga olib kirish va ularni maktabga
tayyorlash masalasida individual metodikalarni joriy etish dolzarb bo‘lib
turibdi. Shu jihatdan maktabgacha ta’lim mazmunidagi metodik o‘zgarishlar
bo‘yicha yangi ilmiy tadqiqotlarni amalga oshirish taqozo etiladi.

Maktabgacha ta’lim jarayonidagi metodik o‘zgarishlar bolalarni tarbiyalash,
ular bilan individual ishlash va wularning qobiliyatlarini rivojlantirish
masalalariga yangicha yondashuvlar bilan munosabatda bo‘lishga asoslanadi.
Bu jaaryondagi metodik o‘zgarishlarni individuallikdan umumiylikka tamoyili
asosida tadbiq etish muhim ahamiyatga egadir. Misol uchun, nodavlat
maktabgacha ta’lim tashiklotlaridagi ta’lim jarayoni metodikasini, ya’ni har
bir bola bilan individual shug‘ullanish munosabatlarini davlat maktabgacha
ta’lim tashkilotlari jarayoniga taqdim etish dolzarb bo‘lib turibdi. Buning uchun
davlat maktabgacha ta’lim tashkilotlarida bolalar gamrovini optimallashtirish
va bu borada yangi avlod metodik tadqiqotlarini yaratish taqozo etiladi.

Maktabgacha ta’lim jarayonidagi bolalarni ijtimoiy jihatdan moslashtirish
metodikasida ham yangilanishlar yuzaga kelmoqda. Bunda ayniqsa, har bir
tarbiyalanuvchini jamiyat ehtiyojlariga mos ravishda individuallashtirish,
inklyuzivta’lim oluvchi bolalarni tengdoshlari bilan birgalikda ijtimoiylashtirish
va eng asosiysi oilada boshlangan tarbiya jarayonini ta’lim qonuniyatlari
asosida optimallashtirish dolzarb bo‘lib turganligini ta’kidlash lozim.
Misol uchun, bugungi kunda maktabgacha ta’limdagi tarbiyalanuvchilarni
ijjtimoiylashtirishda, ularning kompyuter vositasidagi ma’lumotlardan to‘g‘ri

415




MYFAJUTHM XOM Y3JIHKCH3 BHIIAMIEH/IHPHY - 2o I I I I I IR IR I I I I IR

foydalanish ko‘nikmasini tarkib toptirish ijtimoiylashtirishning asoslaridan
biri bo‘lib turibdi. Shu ma’noda kompyuter, planshet, mobil aloga vositasi
kabi texnik vositalardan foydalanish madaniyati bo‘yicha maktabgacha ta’lim
tarbiyalanuvchilarining ko‘nikmasini tarkib toptirish maasalalariga doir yangi
metodik tadqgiqotlar yaratish muhim ahamiyatga egadir.

E’tibor berilsa, maktabgacha ta’lim metodikasida bo‘layotgan bunday
yangilanishlar jarayonini oliy pedagogik ta’lim muassasslaariga tadbiq etib
borish va muvofiglashtirish tizimini yo‘lga qo‘yish dolzarb masalalardan biridir.

Boshlang ‘ich ta’lim metodikasida yangilanishlar jarayoni. Bugungi kunda
boshlang‘ich ta’lim bosqichi ta’lim tizimidagi savodxonlik ko‘nikmasini
tarkib toptirishning asosi hisoblanadi[3;64]. Shu jihatdan bugungi kunda
boshlang‘ich ta’lim metodikasida yuz berayotgan quyidagi yangilanishlar
jarayonini ta’kidlab o‘tish lozim:

1) boshlang‘ich sinf o‘quvchilarini individual rivojlantirishni kuchaytirish
metodik yangilanishlari;

2) boshlang‘ich ta’lim o‘quv fanlarini o‘qitishdagi metodik yangilanishlar;

3) boshlang‘ich sinf o‘qituvchilarining metodikasini yangilab borishga doir
metgodik yangilanishlar.

Mamalkatimizda boshlang‘ich sinf o‘quvchilarnini individual rivojlantirish
bo‘yicha metodik yangilanishlar jarayoni kechmoqda. Bunda ularning
o‘zlashtirish ko‘rsatkichlarini optimallashtirish, layoqat va qiziqishlariga
ko‘ra bilim ko‘nikmalarini rivojlantirish hamda ularning tashabbuslari asosida
qobiliyatlarini guruhli rivojlantirish bo‘yicha muhim metodik rivojlanishlar
jarayoni kechmogqda. Bu borada ham, misol uchun, nodavlat boshlang‘ich ta’lim
tashkilotlarida o‘quvchilarni indiviudal rivojlantirish bo‘yicha o°ziga xos tajriba
yuzaga kelganligini eslatib o‘tish joiz. Chunki bu jarayonda mazkur ta’lim
bosqichida o‘quvchilar miqdorining optimalligi kutilgan samarni bermoqda.
Shu jihatdan boshlang‘ich sinf o‘quvchilarining individual rivojlanishishi
bo‘yicha davlat ta’lim muassasalaridagi boshlang‘ich sinf bosqichida har bir
bola bilan individual ishlash bo‘yicha metodikalar tizimini kuchaytirish taqozo
etiladi.

Boshlang‘ich ta’lim o‘quv fanlarini o‘qitish jarayonida ham metodik
yangilanishlar jarayoni kechmoqda. Bunda har bir turkumdagi o‘quv fani
bo‘yicha individual o‘qitish uslublarining paydo bo‘lganligi, o‘quvchilarni
fanlar turkumi bo‘yicha bilim va ko‘nikmalarini alohida rivojlantirish
yondashuvlari tarkib topganlishi hamda uzaytirilgan o‘quv jarayonining yuzaga
kelganligi muhim metodik yangilanishlar sifatida ko‘zga tashlanmoqda. Misol
uchun, aniq fanlar bo‘yicha o‘qitish metodikasiga doir tarkib topgan tajribali

gumanitar fanlarni o‘qitish jarayonida ham tadbiq etish dolzarb bo‘lib turibdi.
Shu jihatdan boshlang‘ich ta’lim jarayonida gumanitar va tabiiy fanlarni
o‘qitish jarayonida laboratoriya metodlariga o‘tish dolzarb bo‘lib turganligini
ta’kidlab o‘tish lozim.

Mamlakatiimzda faoliyat yuritayotgan boshlang‘ich sinf o‘qituvchilari
o°ziga xos o‘qitish va tarbiyalash metodikalariga ega. Shu sababli boshlang‘ich
ta’lim jarayonida bo‘layotgan samaradorlik qoniqarli darajadadir. Ayni
paytda, boshlang‘ich ta’lim jarayonida bo‘layotgan yangilanishlar hisobga
olinib mamlakat miqyosida boshlang‘ich sinf o‘qituvchilarining o‘qitish va
tarbiyalash metodikalarini optimallashtirish, samarali individual metodikalarni
tajriba tariqasida amaliyotga joriy etish, hududlarda faoliyat ko‘rsatayotgan
ilg‘or boshlang‘ich sinf o‘qituvchilarining individual metodikalarini targ‘ibot
qilish va Respublika miqyosida boshlang‘ich sinf o‘qituvchilarining metodik
tajriba almashishini yo‘lga qo‘yish metodik yangilanishlar negizini tashkil
qiladi. Misol uchun, respublika miqyosida boshlang‘ich sinf o‘qituvchilarining
metodik tajriba almashishini onlayon yoki pedagog kadrlarni qayta tayyorlash
hamda ularning malakasini oshirish kurslari vositasida yo‘lga qo‘yish muhim
ahamiyatga egadir. Chunki metodik tajriba almashish individual metodikaning
jamiyat miqyosida ommalashib va yangilanib borishiga asos bo‘ladi.

Diqqat qilinsa, boshlang‘ich ta’lim jarayonida bo‘layotgan metodik
yangilanishlar maxsus tadqiqotlar yaratishni taqozo etadi. Buning uchun oliy
pedagogik ta’lim muassasalarida muvofiglashtiruvchi tadqiqotlar tizimini
yo‘lga qo‘yish maqsadga muvofiq bo‘ladi.

Maktabgacha va boshlang‘ich ta’lim metodikasidagi yangilanishlar
uyg ‘unligi. Mamlakatimiz maktabgacha va boshlang‘ich ta’lim metodikasidagi
hozirgizamon yangilanishlari o‘zigaxosuyg‘unlikkaega. Bundayuyg‘unlikning
asosiylarini quyidagilar tashkil giladi:

1) tarbiya va o‘qitish samaradorligiga erishish uyg‘unligi;

2) maktabgacha ta’lim tashkilotlari pedagoglari va boshlang‘ich sinf
o‘qituvchilarining metodik uyg‘unligi;

3) ta’lim va tarbiyaning yangilanib borish uyg‘unligi.

Maktabgacha va boshlang‘ich ta’lim jarayonida bo‘layotgan metodik
yangilanishlar tarbiya va o‘qitish samaradorligiga erishish bo“yicha uyg‘unlikka
ega. Buninguchun maktabgacha ta’lim tashkilotlaridagi tarbiya va o‘quvchilarni
maktab ta’limiga tayyorlash jarayoni boshlang‘ich ta’lim jarayoni metodikalari
bilan moslashtirilishi hamda uyg‘unlashtirilishi muhim ahamiyatga egadir. Shu
sababli maktabgacha va boshlang‘ich ta’lim metodikalari uyg‘unligi bo‘yicha
amaliy-metodik tadqiqotlarni yaravtish dolzarb bo‘lib turibdi.

Maktabgacha ta’lim tashkilotlari pedagoglari va boshlang‘ich sinf
o‘qituvchilarining o‘quv hamda tarbiya jarayonidagi metodik uyg‘unligi
ham mavjud. Bunda asosiy masala bolalarni maktab ta’limiga tayyorlash
va boshlang‘ich ta’lim jarayonida ularning bilim hamda ko‘nikmalarini
shakllantirishda uzviy bog‘liglik muhim o‘rin tutmoqda. Ayni paytda, mazkur
toifa pedagoglarning o‘zaro metodik tajriba almashishini yo‘lga qo‘yish,
ularning birgalikdagi o‘quv — seminarlarini tashkil gilish hamda ushbu toifa
pedagoglarning qo‘shma metodik birlashmalari faoliyatini yo‘lga qo‘yish
magsadga muvofiq bo‘ladi.

Maktabgacha ta’lim tashkilotlari va boshlang‘ich ta’lim bosqichida
ta’lim va tarbiya jarayonidagi yangilinishlar uy gun kechmoqda. Bunda
boallarning ijtimoiylashuvi, o‘quvchilarning ijtimoiy faollashuvi hamda bilim
va ko‘nikmalarni egallashidagi uyg‘unlik e’tiborga sazovor. Ayni paytda
maktabgacha ta’lim tashkilotlari tarbiyalanuvchilarining 4-5 yoshlilarini
dastlabki bosqichda boshlang‘ich sinflar bilan o‘zaro bog‘liglikda faoliyatini
yo‘lga qo‘yish mavgsadga muvofiq bo‘ladi, ya’ni, bola maktabga 1 sentyabrda
emas, balki 5-6 yoshda maktab bilan tanishgan bo‘lishi kerak. Shu tariga
maktabgacha va boshlang‘ich ta’limdagi ta’lim hamda tarbiya uyg‘unligini
takomillashtirishga doir tashkiliy-metodik tadqiqotlar majmuini yaratish
dolzarb bo‘lib turibdi.

E’tibor berilsa, maktayubgacha va boshlang‘ich ta’lim jarayonidagi
yangilanishlarning uyg‘unligi hamda yangicha metodikalarning tarkib
topayotganligi o‘zaro bog‘liglikka egadir. Shu jihatdan oliy pedagogik ta’lim
muassasalarida mazkur masalalar bo‘yicha metodik tavsiyalarni ishlab chiqish
taqozo etiladi.

Shunday qilib maktabgacha va boshlang‘ich ta’lim jarayonida kechayotgan
metodik yangilanishlar muvoffaqiyatlarni umumlashtirish, samaradorlik
ko‘rsatkichlarini muvofiglashtirib borish va yangi avlod ilmiy metodik
tadqiqotlarini yaratishn taqozo etadi. Chunkimaktabgachavaboshlang‘ichta’lim
jarayonidagi metodik yangilanishlar hodisasi mazkur ta’olim bosqichlaridagi
nazariy o‘zgarishlarga asos bo‘ladi. Buning uchun oliy pedagogik ta’lim
muassasalarida maktabgacha va boshlang‘ich ta’lim muammolari bo‘yicha
yangi avlod tadqiqotlarini yaratish dolzarb bo‘lib turganligini eslatib o‘tish joiz.

